
Prezident İlham Əliyev:
Ermənistan və onun arxasında dayananlar 
bizə qarşı müxtəlif fitnələr ortaya atırlar. 
Sərhəd-buraxılış məntəqəsinin qurulması 
ərazi bütövlüyümüzün tam bərpası 
deməkdir və bunu biz beynəlxalq hüquq 
çərçivəsində etdik.

Günün sözü

v e b - s a y t :  w w w .x a l q q a z e t i .a z

Avropa İttifaqı Şurasının dolaşıq 
bəyanatına dair yeddi məqam

Qarabağda humanitar vəziyyət sürətlə pisləşir və Avropa İttifaqı Şurasının 
prezidenti Şarl Mişel yerli əhalinin ehtiyaclarını ödəmək üçün addımlar 
atmağı zəruri sayır. Bu fikrin yer aldığı bəyanatı son illər Azərbaycan–
Ermənistan münasibətlərinin tənzimlənməsi üzrə aktiv vasitəçilik missiyası 
həyata keçirən Aİ Şurasının mətbuat xidməti yayıb. 

Bəyanatda qeyd olunur ki, Aİ Şurasının prezidenti tərəflərlə Laçın dəhlizinin 
və Ağdam yolunun açılmasını, eləcə də hər bir yol üçün tədarükün detalları -
nı müzakirə edib. Həmçinin Aİ-nin Cənubi Qafqaz üzrə xüsusi nümayəndə -
si Toivo Klaar da Azərbaycan–Ermənistan münasibətlərinin inkişafı prosesini 
dəstəkləyib. Konkret olaraq, T.Klaar və prezident Mişelin komandası Laçın yolu 
ilə bağlı durumun aradan qaldırılması yollarını müəyənləşdirmək məqsədilə 
Bakı, İrəvan və Xankəndi ilə tez-tez əlaqə saxlayıb. Ancaq mövcud humanitar 
vəziyyət sürətlə pisləşir. Yerli əhalinin ehtiyaclarını ödəmək üçün tədbirlərin gö -
rülməsi çox vacibdir.

Bəyanatda o da deyilir ki, Aİ Şurasının prezidenti “Laçın dəhlizinin tam is-
tismarı və Ağdam marşrutunun açılması ardıcıllığını əks etdirəcək” mərhələli 
yanaşma təklif edib. Habelə, addımların ardıcıllığı və marşrutların hər birindən 
daşınacaq yükün növü, eləcə də sonrakı prosedurlar son müzakirələrin diqqət 
mərkəzində olub: “Aİ qəti şəkildə inanır ki, Laçın dəhlizi keçmiş razılaşma -
lara və Beynəlxalq Ədalət Məhkəməsinin qərarına uyğun olaraq açılmalıdır 
və qeyd edir ki, Ağdam yolunun tədarük üçün istifadəsi də təcili problemlərin, 
gündəlik ehtiyacların aradan qaldırılması naminə konkret və davamlı həllin bir 
hissəsi ola bilər. Bu elementlərin müzakirəsi Azərbaycan və Ermənistan lider -
lərinin 2023-cü il iyulun 15-də Brüsseldə keçirilmiş sonuncu görüşündən sonra 
başlayıb”.

a d ə ədə

“Qırmızı Xaç” doğrudanmı tərəfsizdir?

Dövlət müəssisələri özəl 
investisiyalara açıqdır 

Prezident İlham Əliyev “Azərbaycan Respublikasının dövlət müəssisələrinə 
özəl investisiyaların cəlb edilməsi ilə bağlı tədbirlər haqqında”  31 avqust 
2023-cü il tarixli sərəncam imzalayıb. 

Sərəncamda dövlət müəssisələrində institusional islahatların, restrukturizasiya 
və sağlamlaşdırma tədbirlərinin davam etdirilməsi, dövlətin iştirak payının azaldıl -
ması vasitəsilə özəl investisiyaların cəlb olunması, vətəndaşların dövlət müəssisələ -
rinin idarəedilməsində iştirakının genişləndirilməsi, korporativ idarəetmənin tətbiqinin 
şaxələndirilməsi və qiymətli kağızlar bazarının inkişaf etdirilməsi məqsədilə dövlətə 
məxsus “Azərbaycan Beynəlxalq Bankı” ASC-yə, “Bakı Telefon Rabitəsi” MMC-yə,“Az-
telekom” MMC-yə, “Azərbaycan Xəzər Dəniz Gəmiçiliyi” QSC-yə, “AzerGold” QSC-yə, 
“Azərikimya” İstehsalat Birliyinin Etilen-Polietilen, Karbamid və Metanol zavodlarına 
özəl investisiyaların cəlbinin gerçəkləşdirilməsi qərara alınıb.  ardı -ci səhifədə

Sol qulağı sağ əllə qaşımaq
yaxud illüziyadan yeni müharibə təhlükəsinə doğru

Sağ olsun, ABŞ Dövlət Departamenti, vaxtaşırı Azərbaycan-Ermənistan 
münasibətləri, Qarabağ məsələsi ilə bağlı mövqeyini açıqlayır. Göstərmək 
istəyir ki, Vaşinqton Cənubi Qafqazı unutmur, bölgə onun gündəmindən 
düşmür, lap elə sülh prosesində maraqlıdır və sair və ilaxır. 

Ancaq nəyə görəsə ölkənin ali qurumunun yaydığı bəyanatlar, açıqlamalar hə-
mişə Ermənistan rəhbərliyi, onun xaricdəki havadarları, erməni lobbi və diaspor 
təşkilatları üçün illüziya yaradır. Onlar ABŞ rəsmilərinin fikir və düşüncələrini çox 
asanlıqla Bakıya qarşı beynəlxalq miqyasda qaldırdıqları antipatiya ssenarisinin 
predmetinə çevirirlər. Hələ işləri tərs düşəndə Vaşinqtonu günahlandırırlar da. 
Təxminən belə: deyirsiniz, eləmirsiniz. “Birləşmiş Ştatlar nə etməlidir?” sualına isə 
cavab tapılmır. Yəqin, o rəsmilər ürəklərində bunu da deyirlər: əl çəkin, daha nə 
edək?

a d ə ədə

“Qara qitə” çevriliş 
“virus”una yoluxub?

Vaşinqtondan Bakıya 
növbəti ədalətsizlik 

Əslində, biz Ağ evin Ermənistan–Azərbaycan münaqişəsinə münasibətində 
hansısa yeni təmayülə şahidlik etməmişik. Son 30 ildə ABŞ bu qarşıdurmaya necə 
yanaşıbsa, indi də həmin siyasətini davam etdirir. Yəni, özünü “demokratiyanın 
beşiyi” sayan ölkə həmişə ermənipərəst mövqeyə söykənən ikili standartdan 
çıxış edir. Bunun bir çox səbəbləri arasında əsas kart kimi ABŞ-dakı erməni 
lobbisinin, pulla satın alınmış konqresmenlərin bu dövlətin obyektiv mövqe ortaya 
qoymasına imkan verməməsidir. 

Ermənilərin kompakt yaşadı -
ğı Kaliforniyadakı elektoratın siyasi 
amil kimi müəyyən təsir gücünə ma -
lik olduğunu unutmamalıyıq. Üstəlik, 
Birləşmiş Ştatlarda geniş maliyyə 
resursları üzərində qurulmuş erməni 
təbliğat maşını fəaliyyət göstərir. Əl -
bəttə ki, bütün bu şəbəkə Dövlət De -
partamentinin xarici siyasət kursuna, 
Senatda qəbul olunan qərarlara təsir 
göstərmək iqtidarındadır. 

ABŞ-ın Cənubi Qafqazda cərəyan 
edən proseslərə, xüsusilə Azərbay -
canın həqiqətləri ilə bağlı bir sıra hal -
larda nümayiş etdirdiyi qeyri-adekvat 
mövqe, münaqişə tərəfləri kimi Bakı 
ilə İrəvana eyni gözlə baxması, şü -
bhəsiz ki, Azərbaycan ictimaiyyətini 

qətiyyən qane etmir. Bu mənada iş -
ğalçı ilə işğala məruz qalanın tərə -
zinin eyni gözünə qoyulmasından, 
münaqişənin həllinə ədalətsiz yanaş -
madan yaranan narazılıq tamamilə 
əsaslıdır.  ardı -cü səhifədə

Ulu sözümüzün bayramı
Dünən Şamaxıda Azərbaycan 

Dili və Ədəbiyyatı Forumuna 
start verilib. Ölkənin tanınmış 
söz adamları tarixi şeir-sənət 
diyarına toplaşıblar. Dilçi və 
ədəbiyyatşünasların,   yazıçı və 
naşirlərin qatıldığı forum Heydər 
Əliyev Fondu və Mədəniyyət 
Nazirliyinin təşkilatçılığı, Elm və 
Təhsil Nazirliyi və Azərbaycan 
Milli Elmlər Akademiyasının 
dəstəyi ilə keçirilir. 

a d ə ədə

Son hərbi təxribatın məsuliyyəti 
tamamilə Ermənistanın üzərinə düşür 

Son 2 gündə Ermənistan silahlı qüvvələri iki ölkənin təmas zonasında 
növbəti hərbi təxribata əl atıb. Bu barədə Azərbaycan Respublikasının Xarici 
İşlər Nazirliyi mətbuata açıqlama yayıb. 
Məlumatda bildirilir ki, Ermənistan 

silahlı qüvvələrinin Zod istiqamətində -
ki bölmələri Azərbaycan Ordusunun 
Kəlbəcər rayonu ərazisində yerləşən 
mövqelərinə qarşı zərbə PUA-ların-
dan və atıcı silahlardan istifadə etmək -
lə atəş açıblar. Azərbaycan tərəfinin 
mövqelərinə qarşı məqsədyönlü şəkil-

də törədilmiş bu təxribat nəticəsində 3 
hərbi qulluqçumuz yaralanıb.

Ermənistan tərəfindən ölkə daxi-
lində gərgin siyasi-ictimai vəziyyət-
dən diqqəti yayındırmaq, habelə 
beynəlxalq ictimaiyyəti yanıltmaq 
məqsədilə törədilən bu kimi əməllər 

ciddi formada beynəlxalq ictimaiyyət 
tərəfindən rədd edilməli və qınanılma -
lıdır. Ermənistanın törətdiyi təxribatlara 
görə məsuliyyət tam şəkildə bu ölkənin 
üzərinə düşür.

XİN-in məlumatında qeyd edilir ki, 
Azərbaycan bundan sonra da bu kimi 
təxribatların qarşısının alınması is-
tiqamətində bütün lazımi tədbirləri gör -
məyə davam edəcək.

XQ

Ulu sözümüzün bayramı
Ölkəmizdə Azərbaycan Dili və Ədəbiyyatı Forumu keçirilir 

ə ə ə ədə

Forumun əsas məqsədi mədəniy -
yətimizin inkişafında Azərbaycan dili 
və ədəbiyyatının rolu, ana dilinin saf -
lığının qorunub saxlanılması, müasir 
ədəbi prosesləri müzakirə etməkdir.    

Azərbaycan ədəbiyyatı və mədə-
niyyətinə görkəmli şəxsiyyətlər bəxş 
etmiş qədim Şamaxıdakı açılış mə-
rasimindən əvvəl Ulu öndərin abidəsi 
ziyarət edilib. Sonra mədəniyyət na-
ziri Adil Kərimli məclisi açaraq ölkə-
mizdə ilk dəfə təşkil olunan forumun 
əhəmiyyətini vurğulayıb. O bildirib ki, 
forum Mədəniyyət Nazirliyinin həyata 
keçirdiyi silsilə layihənin tərkib hissə -
sidir. Ümummilli liderin 100 illik yubi -
leyinə həsr edilmiş forumun xüsusi 
önəm kəsb etdiyini diqqətə çatdıran 
nazir deyib: “Ulu Öndər Heydər Əliyev 
hər zaman ana dilimizin inkişafına və 
təmizliyinə xüsusi diqqət yetirib. Bu 
gün bu siyasəti Prezident İlham Əliyev 
uğurla davam etdirir. Forumdan əsas 
gözləntilər ana dili və ədəbiyyatımızla 
bağlı problemləri ortaya çıxarmaq, on-
ları müzakirə etmək və nəhayət, dövlət 

strategiyasında gələcək üçün nəzərə 
almaqdır”.

Elm və təhsil naziri Emin Əmrulla -
yev bildirib ki, Azərbaycan dilinin inki-
şafı və zənginləşməsi qarşıda duran 
ümdə vəzifələrdəndir. Nazir dilimizin 
Azərbaycandan kənarda yaşayan da-
şıyıcılarının təhsillə bağlı problemləri -
nin olduğunu vurğulayıb: “Bu tədris ilin -
dən etibarən xarici ölkələrdə yaşayan 

həmvətənlərimiz üçün onlayn Azərbay-
can dili dərsləri keçiriləcək. Sevindirici 
haldır ki, artıq 400-dən artıq müraciət 
olub. Düşünürəm ki, Azərbaycandan 
kənarda yaşayan azərbaycanlılar üçün 
bu, vacibdir”.

Sonra Azərbaycan dilinə həsr 
olunmuş videoçarx nümayiş etdirilib. 
Forum “Qloballaşmanın Azərbaycan 
dilinə təsiri və ana dilimizin saflığının 
qorunması mexanizmləri” mövzusunda 
panel iclası ilə davam edib.

Qeyd edək ki, dilçi və ədəbiyyat-
şünasların, nüfuzlu yazarların iştirak 
etdikləri      forum işini bu gün və sa-
bah Bakıda davam etdirəcək. Diqqət 
yetiriləcək əsas mövzular ölkəmizdə 
uşaq ədəbiyyatının ideoloji mahiyyəti 
və müasir problemləri, milli kitab səna-
yesinin hazırkı vəziyyəti və bu sahəyə 
dövlət dəstəyi, uşaq və yeniyetmələr 

arasında mütaliənin təbliği, teatr və ki-
nonun inkişafında ədəbiyyat faktoru və 
digər istiqamətlərdir.   

Mütəxəssislərin forum çərçivəsin -
dəki fikir və təklifləri ümumiləşdirilərək 
“Azərbaycan mədəniyyəti – 2040” Döv -
lət Proqramında əksini tapacaq.

Ə.ƏLİYEV,  
XQ

Tələbə seçimi “marafon”u sona çatır    
Bakalavriat səviyyəsi üzrə ali təhsil müəssisələrinə qəbulun artıq açıqlanmış  

nəticələrinə görə, müsabiqədə 70 min 301 nəfər iştirak edib. Onlardan 51 min 
941 nəfəri (o cümlədən 6592 subbakalavr) universitetlərə qəbul olunub. 24 min 
594 nəfər dövlət sifarişi əsasında, 27 min 347 nəfər isə ödənişli əsaslarla təhsil 
almaq hüququ əldə edib.  

Beləliklə, qəbul sevincini yaşayan 
abituriyentlər 5–14 sentyabr tarixlərində 
portal.edu.az platformasında qeydiyyat -
dan keçəcəklər. Tələbə adını alanlardan 
2 nəfər beynəlxalq fənn olimpiadası, 
50 nəfər respublika fənn olimpiadası, 
98 nəfər beynəlxalq idman yarışlarının 
qalibi olduğu, 31 nəfər isə beynəlxalq 
səviyyədə akkreditasiya olunan təhsil 
proqramları (IB və A-Level) üzrə hazırlıq 
keçdiyi üçün universitetlərə müsabiqə -
dənkənar qəbul olunmaq hüququ qaza -
nıb və müvafiq ixtisaslara yerləşdirilib. 
Bundan əlavə, 313 abituriyent SAT imta -
hanının nəticələrinə əsasən, 124 abitu -
riyent isə ADA məktəbinin məzunu kimi 
ADA Universitetinə qəbul olunub.

Bundan başqa, I ixtisas qrupu üzrə 
160 abituriyent Azərbaycan–Fransız 
Universitetinə (UFAZ), IV ixtisas qrupu 
üzrə 125 abituriyent İ.M.Seçenov adına 
Birinci Moskva Dövlət Tibb Universiteti -
nin Bakı filialına, 76 abituriyent (I-IV ixti -
sas qrupları üzrə) M.V.Lomonosov adına 
Moskva Dövlət Universitetinin Bakı filia -
lına qəbul olunub.

...Onu da deyək ki, tələbə adı qa-
zanan abituriyentlərin bir qismi Vətən 
uğrunda canlarından keçən qəhrəman 
şəhidlərimizin övladlarıdır. Onlardan şə -
hid polkovnik-leytenant Raquf Orucovun 
oğlu Nihad Oruclu  İstanbul Texniki Uni -
versiteti və ADA-ya, Şəhid polkovnik-ley -
tenant Mehman Qənbərovun oğlu Nur -
lan Qənbərov Azərbaycan Dövlət Neft 
və Sənaye, şəhid polkovnik-leytenant 
Atəm Əliyevin oğlu Vaqif Əliyev Gire -
sun Universitetinə qəbul ediliblər. Şəhid 
polkovnik Sənan Axundovun qızı Nəzrin 

Axundova isə Sankt-Peterburq Memar -
lıq İnstitutuna sənəd verən rezidentlər 
arasında ən yüksək bal toplayıb. Nəzri -
nin qardaşı Tahir Sankt-Peterburqda Ali 
Hərbi Tibb İnstitutunda sonuncu kursda 
oxuyur. Nəzrinin təhsil haqqını YAŞAT 
fondu öz üzərinə götürüb.    

Vətən müharibəsində şəhadətə yük -
sələn polkovnik-leytenant Nail Orucovun 
ailəsində isə ikiqat sevinc yaşanır. Onun 
həyat yoldaşı Nigar Ağamalıyeva və oğlu 
Əlihəsən Orucov tələbə adı qazanıblar. 
Nigar xanım Bakı Dövlət Universitetinin 
Filologiya, Əlihəsən isə Azərbaycan Me -
marlıq və İnşaat Universitetinin İnşaat 
fakültəsinə  qəbul olub. Şəhid xanımının   
dedikləri:

– Bu anı çoxdan gözləyirdik. Rəh -
mətlik Nailin də ruhu şaddır ki, biz belə 
uğura imza atdıq. Əslində, mən vaxtilə 
ali məktəbə daxil olmuşdum, sadəcə 
başa çatdıra bilməmişdim. Amma indi 
düşündüm ki, gərək elə edək, uşaqları -
mız da bizə baxıb ilham alsınlar, güclü 
olsunlar. Odur ki, Əlihəsənlə birlikdə 
tələbə adını qazandıq. 

Artıq yerlərdə test imtahanlarında 
yüksək balla fərqlənən gənclərlə görüş -
lər keçirilir və onlara mükafatlar verilir. 
Məsələn, Naxçıvanda təşkil olunan gö -
rüşdə   Muxtar Respublikada Azərbay -
can Respublikası Prezidentinin səlahiy -
yətli nümayəndəsi Fuad Nəcəfli tələbə 
adı qazananlara təhsillərini inamla da -
vam etdirməyi tövsiyə edib,  gənclərə 
təhsillərində və gələcək fəaliyyətlərində 
uğurlar arzulayıb. Muxtar Respublika -
sının təhsil naziri Rəhman Məmmədov 
məlumat verib ki, 196 nəfəri buraxılış və 

qəbul imtahanlarında ümumilikdə 500–
700 arası bal toplayıb. Valideyn Səxavət 
Bəylərli və məzun – I ixtisas qrupu üzrə 
muxtar respublika 1-cisi Rəna Rəhimli  
yaradılan şəraitə və göstərilən qayğıya 
görə minnətdarlıq ediblər. Sonda ay -
rı-ayrı ixtisas qrupları üzrə ən yüksək 
nəticələr göstərərək muxtar respublika 
1-cisi olmuş gənclərə mükafatlar verilib 
və xatirə  şəkilləri çəkdirilib.

Lənkəranda 600-dən çox bal topla -
yan 12 abituriyent şəhər icra hakimiyyə -
tinə və təhsil şöbəsinə dəvət olunub. On -
lar təbrik edilib və hər birinə daha böyük 
nailiyyətlər arzulanıb. Cəlilabad Rayon 
İcra Hakimiyyətində də belə bir görüş 
olub. Müsabiqədə 668 bal toplayaraq 
BDU-nun iqtisadi kibernetika fakültəsinə 
daxil olan Cəlal Bağırov ürək sözlərini 
belə ifadə etdi:

– Həm qəbulun, həm də doğma ra -
yonda sevinclə qarşılanmağımın fərəhini 
yaşayıram. Rayon rəhbərliyinə, müəllim -
lərimə minnətdaram. Tələbə adını qaza -
nan bütün gəncləri təbrik edirəm! 

Qəbul sevincini yaşayanlardan biri də 
Gəncə Şəhər Uşaq Evinin sakini Həsən 
Həsənovdur. O, Azərbaycan Dövlət Pe -
daqoji Universitetinə qəbul olunub. Bu 
ali təhsil ocağının rəhbərliyindən verilən 
məlumata əsasən, universitet Həsəni hi -
mayəsinə götürür və onun bütün təhsil 
xərclərini ödəyəcək. 

Aktyorlar Toğrul Rza və Ülviyyə Rza -
nın övladı Orxan da tələbə adını qaza -
nıb.

Bu barədə aktyor Toğrul Rza özünün 
sosial şəbəkə hesabında məlumat yayıb:

“Bu gün həyatıma ən gözəl günlər -
dən biri kimi düşdü. Oğlum Orxan Bakı 
Dövlət Universitetinin Politologiya fa -
kültəsinə qəbul olunub. Hər kəsə bu se -
vinci yaşamağı arzulayıram.”

Tələbə adı qazananlar arasında 
həmkarlarımızın övladları da az deyil. 
Onlardan biri Region -press  informa -
siya agentliyinin baş redaktoru Surxay 
Şahbazovun oğlu Elmardır. Seçdiyi ix -
tisaslar sırasından Sumqayıt Dövlət 
universitetinin Politologiya  fakültəsinə 
daxil olub. Məzunu olduğu Biləsuvar 
şəhər N.Gəncəvi adına 1 saylı tam orta 
məktəbdə tarix fənnini sevə-sevə oxu -
yan Elmar indi universitetdə siyasi elm -
ləri öyrənəcək.

Bəli, bu günlərdə ölkəmizdə tələbə 
seçimi “marafon”u  başa çatır. Bir neçə 
gündən sonra 1-ci kurs tələbələrinin ali 
təhsil “marafon”u start götürəcək. Hamı -
sına “Uğurlar olsun!” deyir, Azərbaycanı -
mızın tərəqqisinə çalışan mütəxəssislər 
olmalarını arzulayırıq!

Əli NƏCƏF ANL ,  
   

Sentyabrın 1-də Dənizkənarı Milli Parkda (Bulvar), Kukla Teatrının arxasında 
Gənclər və İdman Nazirliyinin, “TEAS Press” Nəşriyyat evinin və “LIBRAFF” mağazalar 
şəbəkəsinin birgə  təşəbbüsü ilə “Oxuyan gələcək” adlı kitab sərgisi öz işinə başlayıb. 
Sərgidə hər yaş kateqoriyasında olan kitabsevərlər iştirak edir. Biz də öz növbəmizdə 
sərgiyə maraq göstərən iştirakçılarla söhbətləşdik, onlardan daha çox hansı janrda olan 
kitabları oxuduqlarını soruşduq.

Gənc yazar Nemət Mətin bu cür sər -
gilərdə tez-tez iştirak etdiyini dedi: “Dü -
şünürəm ki, gənclər mütaliə savadlarını 
artırmaq üçün sərgilərə gəlməlidirlər. 
Mən də sərgilərdən və burada olan en -
dirimlərdən yararlanıram. Özüm dörd ki -
tab müəllifiyəm. Roman janrında kitablar 
alıb oxumağa üstünlük verirəm”. 

Sərgi iştirakçıları arasında gənc oxu -
cular daha çox idi. Üç ildən bəri kitab 
sərgilərinə qatıldığını deyən Tutu Ağa -
yeva “TEAS Press” nəşriyyatının kitab -
larını çox sevdiyini və tərcümə əsərləri 
ilə maraqlandığını dedi. Sərgidə balaca 
kitabsevərləri də görmək fərəhli idi. İbti -
dai sinif şagirdi Yasin balamız daha çox 
detektiv janrda kitablar oxuduğunu və 
“Harry Potter”i çox sevdiyini bildirdi.   

Sentyabrın 3-dək davam edəcək 
sərgidə  nazirlik rəsmiləri, yazıçılar, 
elm adamları, ekspertlər və mədəniyyət 
 xadimləri iştirak edirlər. 

Tədbirin ilk günü sərgi iştirakçıları -
na musiqili-ədəbi proqram təqdim edil -
di. Sonra Xalq şairi Ramiz Rövşənin 
təqdimatında şairin ən sevilən şeirləri 
 səsləndi və imza saatı keçirildi. 

Sərgi günlərində Elxan Elatlı, Zahid 
Xəlil, Aqşin Yenisey, Mürşüd İsmayılza -
də, Aybəniz İsmayılova, Elçin Əzimli, 
Reyhan Yusifqızı, Şəfəq Mehralıyeva, 
Yuliya Kərimova, Xülya Cəfərova  kimi  
yazarların imza saatları keçiriləcək. 

Həmçinin müxtəlif mövzularda təşkil 
olunacaq  panellərdə təhsil, marketinq, 
psixologiya, dilçilik, idman, sağlamlıq və 
biznes sahələrində tanınmış ekspert -
lərlə görüş və müzakirələr keçirilməsi 
nəzərdə tutulur. 

Qeyd edək ki, “Oxuyan gələcək” ki -
tab sərgisinin hədəfləri  kitabın daha 

geniş kütləyə çatdırılmasına töhfə ver -
məkdən və ölkədə mütaliəyə olan ma -
rağı daha da gücləndirməkdən ibarətdir. 
Bu məqsədlə də sərgidə “TEAS Press” 
nəşriyyatının və “LIBRAFF “mağazalar 
şəbəkəsinin təqdim etdiyi kitablara 30-
70 faiz endirimlər tətbiq olunur. Sərgidə 
iştirak sərbəstdir. 

Fidan SALMAN VA,  
Elşən A ALAR V foto ,  

XQ

Gələcəyə “Oxuyan gələcək”lə

Albaniyada Azərbaycan həftəsi

Tirana şəhərində Azərbaycan həftəsinə start verilib. Albaniya paytaxtının 
mərkəzi İsgəndər Bəy meydanında Qara Qarayev adına Azərbaycan Dövlət 
Kamera Orkestrinin müşayiəti ilə qala-konsert maraqla qarşılanıb.

Konsertdə dünyaşöhrətli bəstəkar -
ların əsərləri səsləndirilib. Azərbaycan 
Respublikasının Xalq artistləri Fidan Ha-
cıyeva, Azər Zeynalov, Əməkdar artistlər 
Ramil Qasımov, İnarə Babayeva, Elvin 
Qəniyev və digər vokalçılar çıxış ediblər.    

Tirananın Milli Tarix Muzeyində açılan 
“Tərəqqinin memarı” adlı sərgi Ulu öndər 
Heydər Əliyevin 100 illiyinə həsr edilib. 
Azərbaycan Mədəniyyət nazirinin müavi-
ni Fərid Cəfərov sərginin açılışında qeyd 
edib ki, iki ölkə arasında  əlaqələr uğurla 
inkişaf edir və Albaniyada Azərbaycan 
mədəniyyəti həftəsinin keçirilməsi bu 
baxımdan əlamətdar hadisədir. Ümum-
milli liderin həyatı və irsi,  mədəniyyətə 

qayğısı sərginin ekspozisiyasında geniş 
əksini tapıb. Eyni zamanda, Azərbaycan 
Milli İncəsənət Muzeyinin kolleksiyasın -
dan görkəmli rəssamlarımızın əsərləri, 
Azərbaycan Milli Xalça Muzeyinin kollek -
siyasından Kamil Əliyevin müəllifi olduğu 
xalçalar və digər arxiv fotoşəkilləri nüma-
yiş olunur.

Dövlət Turizm Agentliyi və Azərbay-
can Milli Kulinariya Mərkəzi tərəfindən 
ölkəmizin milli mətbəx nümunələri, milli 
şirniyyatlarımızdan çələnglər və müxtə-
lif təbliğat xarakterli nəşr materialları da 
sərgilənib.

Ə.D STƏLİ,  
XQ

